
TEXNOLOGIYA MASHG„ULOTLARINI STEAM YONDASHUVI ASOSIDA TASHKIL 

ETISH IMKONIYATLARI 

 

Khamdamova Nozima Mukimovna, 

Buxoro davlat universiteti doktoranti, 

Pedagogika fanlari bo‘yicha falsafa doktori, dotsent 

n.m.khamdamova@buxdu.uz 

 

Mazkur makolada texnologiya mashg‗ulotlarida STEAM yondashuvi asosida kredit-modulli ta‘lim 

tizimini takomillashtirish, o‗qitishni yangi strategiyalarga moslashtirish, robototexnika elementlaridan 

foydalanib ta‘lim oluvchilarning berilayotgan o‗quv materiallarining texnikaga tadbiqini tushtirishga doir 

ma‘lumotlar bayon qilingan.  

Key words: texnologiya, STEAM, mobil dasturiy ilova, Aurduino, mashg‗ulot, kompetensiya, o‗quv 

materiali  

 

ВОЗМОЖНОСТИ ОРГАНИЗАЦИИ ЗАНЯТИЙ ПО ТЕХНОЛОГИИ НА ОСНОВЕ 

STEAM ПОДХОДА 

 

В этой статье описывается совершенствование кредитно-модульной системы образования 

на основе подхода STEAM на уроках технологии, адаптации обучения к новым стратегиям,  

изложены сведения об использовании  элементов робототехники и  применение их в технике у 

обучающихся данными  учебными материалами. 

Ключевые слова: технология, STEAM, мобильное программное приложение, Aurduino, 

компетенция, учебный материал. 

 

POSSIBILITIES OF ORGANIZING TECHNOLOGICAL CLASSES BASED ON THE 

STEAM APPROACH 

 

This article describes the improvement of the credit-modular education system based on the STEAM 

approach in technology lessons, adapting learning to new strategies, provides information on the use of 

robotics elements and their application in technology by students with these educational materials. 

Key words: technology, STEAM, mobile software application, Aurduino, competence, educational 

material. 

 

Kirish. Zamonaviy fan-texnika yutuqlarini hisobga olgan holda o‗quvchilarning robototexnika 

bo‗yicha yetarli bilim, ko‗nikma va malakalarga ega bo‗lishlarida fanlarni o‗zlashtirishga bo‗lgan 

qiziqishlarini oshishida muhim o‗rin tutadi [1]. Texnologiya mashg‗ulotlarida STEAM yondashuvi asosida 

robototexnika elementlaridan foydalanish ta‘lim oluvchilarning berilayotgan o‗quv materiallarining 

texnikaga tadbiqini tushunishga, texnikaviy sohalarga bo‗lgan qiziqishlarini oshishiga, texnik sohalar 

bo‗yicha kasb tanlashlariga, fan bo‗yicha o‗zlashtirish ko‗rsatkichlarini oshishiga, ularni kelajakda malakali 

mutaxassis bo‗lib yetishishlariga xizmat qiladi. 

Texnologiya mashg‗ulotlarida STEAM yondashuvini samarali bo‗lishiga erishish o‗qituvchidan 

yuqori darajadagi kompetentlikni talab qiladi [2; 5-b.]. Mashg‗ulot davomida STEAM yondashuvini qo‗llash 

natijasida yuqori natijaga erishishda mobil dasturiy ilovalardan foydalanish mumkin. Mobil dasturiy ilova 

yordamida fan va texnikaning turli sohalarida zamonaviy robotlarlarning qo‗llanilishi hamda mazkur 

yo‗nalishda erishilgan yutuqlarni ko‗rsatish mumkin. Texnologiya mashg‗ulotlarida robototexnika 

elementlaridan foydalanish o‗quvchilarga mexanika, elektr jihozlari, elektronika, optika, yangi kompozit 

materiallarni yaratish, 3D va 4D bosib chiqarish texnologiyalari, biomateriallarga asoslangan 

texnologiyalarni rivojlanishi, neyrokompyuter interfeysi va bionik tizimlar, turli xildagi sensorlar, 

navigatsiya tizimlarini qo‗llashga doir kompetensiyalarga ega bo‗lishlariga xizmat qiladi [6; 24-b.]. Bundan 

tashqari dasturlash va axborot texnologiyalari, virtual texnologiyalar, kompyuter texnologiyalarining 

miniatyurasi, sun‘iy intellekt, xalq xo‗jaligini turli tarmoqlarida foydalanishga mo‗ljallangan robotlar va 

ularning tizimlarini yaratishda iqtisodiy, ergonomik, ijtimoiy-siyosiy va psixologik jihatlar muhim o‗rin 

tutadi. 

Asosiy qism. Rivojlangan ta‘lim tizimidan ko‘rish mumkinki, STEAM texnologiyasi bilimlarni 

alohida emas, o‘zaro mutanosib holda olib borishni ta‘minlab beradi.  Mazkur jarayon o‘quvchida nostandart 

fikrlash, muammoga bir nechta yechim topish hamda ijodkorlik ko‘nkmalarini  shakllantirishga xizmat 

qiladi. Bu esa o‘quvchilarning kelajakda qaysi sohada faoliyat olib borishlari bo‘yicha qaror qabul 

qilishlarida muhim o‘rin tutadi. Texnologiya mashg‘ulotlarida robototexnika elementlaridan foydalanishning 

keng imkoniyatlari mavjud.  Mashg‘ulot o‘quvchilari robototexnika bo‘yicha amaliy ko‘nikmalarni 

egallashlari davomida robototexnika elementlarida qo‘llanilgan muhitda samarali faoliyat olib borishlarini 

ta‘minlash, texnika va texnologiyalarga ishtiyoq bo‘lgan o‘quvchilarni muyayan kasb egallashlariga yordam 

berishni nazarda tutadi.  

Raqamli ta‘lim texnologiyalardan ta‘lim tizimida foydalanishning didaktik darajalari quyidagi 

komponentlarni o‗z ichiga oladi: 

 talabalarning dars jarayoniga interfaollik darajasi, professor-o‗qituvchilarning xolis baholash 

yondashuvlarning keng doirasini ta‘minlash; 

 ta‘limda raqamli ta‘lim texnologiyalardan professor-o‗qituvchi va talaba o‗rtasidagi aloqa vositasi 

sifatida foydalanish; 

 smart – ta‘limni samarali tashkil etish darajasi belgilash [5; 59-b.]. 

Hozirgi kunda jamiyat rivojlanishi sohalarda sun‘iy intellekt texnologiyalarini qo‗llovchi dasturiy 

ta‘minot ishlab chiquvchilariga raqamli ma‘lumotlardan foydalanish muayyan sharoit yaratish, shuningdek, 

davlat organlari va tashkilotlarining tegishli ma‘lumotlarini tezkor raqamlashtirishni ta‘minlash bilan uzviy 

bog‗liq. 

 
 

1-rasm. Raqamli ta‟lim texnologiyalari asosida o„qitishning didaktik omillari 

 

Raqamli ta‘lim texnologiyalari asosida o‗qitish va uni rivojlantirishga ta‘sir etuvchi didaktik omillar 

quyidagilardan iborat ekanligi olib borilgan tadqiqot natijalari asosida o‗rganildi (1-rasm). 

Texnologiya darslarida STEAM yondashuvi asosida ta‘lim oluvchilarning robototexnikaga oid 

kompetensiyalarini rivojlantirishda  mobil dasturiy ilovlardan foydalanish orqali ko‗zlangan maqsadga 

erishish mumkin. Robototexnika qurilmalarining tuzilishi va ishlash jarayoni fizika, informatika, 

chizmachilik fanidan egallagan bilimlarga tayanadi. Texnologiya fani mashg‗ulotlarida robototexnika 

elementlaridan foydalanish orqali o‗quvchilarning texnik ijodkorlik kompetensiyalarini rivojlantirishda 

muhim natijalarga erishish mumkin. Bugungi kunda mashg‗ulotlarda foydalanishga mo‗ljallangan turli 

xildagi mobil ilovalar yaratilgan bo‗lib, ulardan mashg‗ulotlarda samarali foydalanib kelinmoqda. 

O‗quvchilarning mashg‗ulotlarga bo‗lgan qiziqishlarini oshirish hamda ularga qulaylik yaratib berish 

maqsadida, fan o‗qituvchilari tomonidan uning loyihasi taklif qilinadi.  

Mobil ilovani yaratishda bugungi kun talaba-yoshlarining mobil telefonlardan foydalanish 

ko‗rsatkichlari ortib borayotganligi inobatga olindi. Xususan, barcha android(mobil qurilmalar operatsion 

tizimi) tizimida ishlaydigan mobil qurilmalar uchun mo‗ljallanganligi bilan bir qatorda ta‘lim oluvchilarga 

dars va darsdan tashqari mustaqil ta‘lim jarayonlarini tashkil etishda, mobil ilovadan metro va avtobus 

bekatlarida foydalanish bir qator qulayliklar yaratadi. 

Mobil ilova o‗zining oson o‗rnatilishi, oddiyligi, barcha kerakli bo‗lgan ma‘lumotlarni qamrab 

olganligi, foydalanuvchini bilim va ko‗nikmasini mustaqil oshirish maqsadida har bir ma‘ruza bo‗yicha 

nazorat testlarining tuzilganligi bilan boshqa mobil ilovalardan tubdan farq qiladi.  

Izlanishlar natijasida yaratilgan mobil ilova ta‘lim oluvchilar uchun STEAM yondashuvi asosida 

mashg‗ulotlarni takomillashtirish maqsadida ishlab chiqilib, amaliyotga joriy qilindi. Mobil dasturiy ilova 

mashg‗ulot olib borilishiga qarab, bir nechta komponentlardan tashkil topadi. Bu yerda ma‘ruza, amaliy 

hamda mustaqil ta‘lim bo‗yicha topshiriqlar, mobil dasturiy ilovadan foydalanish yo‗riqnomasi yoritilgan.  

Ta‘limning innovatsion elektron-didaktik 

shakllarini rivojlantirish jarayonida ta‘lim 

oluvchilarning qobiliyatlari va qiziqishlari hisobga 

olinadi. Ta‘lim-tarbiyada uning mazmunini, ta‘limga 

qo‗yilgan maqsadga mos ravishda tizimni loyihalash 

hamda pedagogik-psixologik, raqamli texnologik 

metodlar, shakllar hamda o‗qitish usullarini tatbiq 

etishga yo‗naltirilgan didaktik va shaxsiy uslubiy 

tartiblar asosida amalga oshiriluvchi ta‘lim beruvchi 

va ta‘lim oluvchi o‗rtasidagi o‗zaro ta‘sir tizimidir. 

Mobil ta‘lim ta‘lim oluvchilarga tizimdagi 

muammolarni hal qilish yo‗lida erishish mumkin 

bo‗lgan, foydali, dolzarb va rag‗batlantiruvchi 

masalalarda individual ravishda faol ishtirok etishga 

yordam beradi. Mobil ta‘limga moslashish uchun 

ta‘limning barcha bosqichlarida faoliyat olib 

borayotgan o‗qituvchilar o‗quv jarayonida mobil 

ta‘limdan foydalanishi uchun zamonaviy 

texnologiyalarning dasturiy vositalarini 

o‗zlashtirishlari talab etiladi. Biroq yaxshi ijtimoiy-

iqtisodiy muhitga ega bo‗lgan jamiyatlarda ham bu jarayonda ba‘zi bir muammolar mavjudligi bizga 

ma‘lum. Ular o‗quv-metodik ta‘minotning va o‗qituvchilar uchun tegishli qo‗llanmalarning hamda mobil 

ta‘limdan foydalanish kompetentligining yetishmasligi kabi masalalarini yechishga yordam beradi.  

Bugungi kunda ta‘lim oluvchilarga STEAM yondashuvi asosida robototexnika elementlarini o‗rgatish-

da Arduino Uno konstruktor to‗plamidan foydalaniladi. Dastlabki mashg‗ulotda konstruktor to‗plami bilan 

to‗liq tanishtirishni mobil dasturiy ilova yordamida amalga oshirish qulay hisoblanadi. Arduino - bu 

professional bo‗lmagan foydalanuvchilarga mo‗ljallangan oddiy avtomatlashtirish va robototexnika 

tizimlarini qurish uchun mo‗ljallangan apparat va dasturiy ta‘minot brendidir. U elektronik loyihalarini 

yaratish uchun foydalaniladigan open source platformasi hisoblanadi. Arduino kompyuter kodini fizik 

qurilmalarga yozib olish uchun ishlatiladigan elektron mikrokontrollerdan va dasturiy ta‘minot yoki IDE 

(Integrated Development Environment) komponentidan iborat.  

Arduino asosida asosan kichik o‗lchamli yoki obyektlarni nazorat qilish va boshqarish amalga 

oshiriladi. Arduino tizimi bilan ishlash uchun turli vazifalarni bajaruvchi sensorlar, boshqaruv motorlari, 

harakatlanuvchi qurilmalar mavjud. Ushbu qurilmalar yordamida turli obyektlarni boshqarish va nazorat 

qilish mumkin. Arduino Uno konstruktor to‗plami yordamida turli sxemalarni loyihalash, kichik qurilmalar 

uchun mo‗ljallangan dasturlar yaratish imkonini beradi [3; 17-b.]. Shuningdek, mazkur to‗plam yordamida 

ta‘lim oluvchilar real hayotda qo‗llanilishi mumkin bo‗lgan, aqlli qurilmalarni loyihalash va yasash bo‗yicha 

ko‗nikmalarni egallashga yordam beradi.  

 

 
3-rasm. Arduino yordamida signalizatsiya tayyorlash 

 

2-rasm. Arduino Uno konstruktor to‟plami  

3-rasmda ana shunday qurilmalardan biri hisoblangan hovli, uy va mashina uchun signalizatsiya 

qurilmasi sxemasini loyihasi keltirilgan. Mashg‗ulotlar davomida ta‘lim oluvchilarning konstruksiyalash 

bo‗yicha kompetensiyalari rivojlanib borishi bilan murakkablik darajasi yuqori bo‗lgan qurilmalarni mustaqil 

yasashlari mumkin.   

Xulosa. Yuqorida keltirilgan misollardan ko‗rinadiki, texnologiya darslarida STEAM taʼlimi 

yondashuvni amalga oshirish fundamental va amaliy bilimlar, zamonaviy texnologiyalarning 

kombinatsiyalari va eng asosiysi, ulardan amaliy maqsadlarda samarali foydalanish muhandislik innovatsion 

faoliyatining asosiy mezoniga aylanmoqda. Buning natijasi sifatida muhandislik taʼlimiga yangi yondashuv 

shakllanadi. STEAM fanlarini komponentlarini birlashtirish hamda oʻzaro aloqalarini tushuntirishda 

modellashtirish va raqamlashtirish muhim ahamiyat kasb etadi. Shuni aytishimiz mumkinki, modellar hamda 

modellashtirish jarayonlari STEAM fanlarining integratsiyasini ochib beruvchi jiddiy vositalardan biri 

hisoblanadi. Modellar komponentlarini oʻrganish va ulardan toʻgʻri foydalana olish STEAM fanlari taʼlimini 

amalga oshirishda muhim oʻrin egallaydi.  

